
   Çулçă çумарĕ çăвать

   Çил варкăшрĕ, çĕкленчĕ çулçă...

Вăрман чăпар тумне хывать.

Çакна курсан юлташ йăл кулчĕ:

«Кур, çулçă çумăрĕ çăвать».



Çивиттие тем тĕслĕ татăк

Тыттарнă пек пулать çерем.

Илемлĕ çулçă сумкăна та,

Хĕве те çаврăнса кĕрет.



Вут пек пилеш, ем-ешĕл чăрăш

Пуçа таймаççĕ-ха сивве,

Вĕсем тăнлаççĕ йăлăхтармăш

Кĕр кунĕ ĕнерен кĕвве.



Инкен ула халачĕ евĕр

Тавра хитре юр ӳкиччен.

Ӳкет сар çулçă — çĕнĕ тĕвĕ

Сăмсаланать турат çинче.

  